
Nun simposio coma este, dedicado 4 Izngua e Territorio, os prehistoria-
dores ou, mais precisamente, arquedlogos da prehistoria, atopamonos
nunha posicién de desvantaxe por canto, para empezar, as testemufias
arqueoldxicas son pola sua propia natureza restos mudos das socie-
dades pretéritas, carentes polo tanto de toda a carga significativa que
4 sta natureza e presenza lles confire a linguaxe. E tan s6 desde o
presente que os prehistoriadores, a través dun proceso interpretativo,
lles conferimos voz —e para empezar, nome— a eses poucos obxectos
superviventes do pasado.

Por outra banda, ¢ preciso sinalar que o termo Zerritorio, polo me-
nos no seu contido mais politico, de superficie de referencia simbolica
e econémica dunha comunidade humana, con exclusién das demais,
constitie un desenvolvemento probablemente tardio na evolucién so-
cioeconémica dos grupos prehistoricos de Galicia, que probablemente
ata ben adiantada a Idade do Bronce e con s6 contadas excepcions
parecen manter unha relacién co seu contorno bastante mais laxa do
que implica o devandito concepto (cheo dunha importante acepcion
politica).

En cambio, a arqueoloxia pre e protohistorica manexa unhas escalas
temporais moi amplas, que abranguen centos e miles de anos que, des-
ta maneira, outorgan unha perspectiva de Jongue durée das mudanzas no
caracter e distribucion da cultura material, se ben o noso cofiecemento
sobre esta ultima esta fortemente mediatizado tanto por factores de
conservacion diferencial (a pedra, por exemplo, esta mellor represen-
tada ca madeira no rexistro arqueoléxico galaico) como pola distinta
intensidade da investigacion (mais forte en xeral na metade occidental

de Galicia) ou dos achados casuais (a sua vez dependentes da demogra-
fia actual e do dinamismo econémico nas distintas comarcas galegas).
Desta maneira, as obras publicas (autovias, rede de gasificacion, etc.)
e as conseguintes remocions de terras permitiron descubrir un gran
numero de depdsitos que doutra maneira permanecerian ignorados.
Ao mesmo tempo, o desenvolvemento de traballos de prospeccion
intensiva na ultima década por parte de arquedlogos e o labor de afec-
cionados fixeron ampliar significativamente a area de distribucién dos
petroglifos galaicos, por exemplo.

No traballo que imos presentar agora escollemos uns elementos que
se consideran caractetisticos de determinados periodos da Prehistoria
recente, entendendo como tal o lapso de tempo que vai dende a introdu-
ci6én das téenicas agro-pastorfs ata a integracion do territorio galaico na
oOrbita imperialista de Roma. Excluimos desta vision os tempos antetiores
a0 Neolitico, por canto as informacions dispofiibles, malia suxeriren al-
guns indicios de variabilidade rexional, son demasiado cativas e sectoriais
como para telas en conta para os efectos do presente traballo.

Diciamos, por outra parte, que para a finalidade deste traballo se-
leccionaronse algins elementos caracteristicos dos perfodos culturais
tratados, que destacan, ben pola sua cantidade, ben pola sta singu-
laridade, pero que posten en todo caso unha especial relevancia ou
significancia crono-temporal. Os artefactos escollidos son variados
¢ van dende o midis cotian (o deseflo da vivenda ou a olerfa) ata os
elementos mais excepcionais (ouriveria, armas) e aqueles tinxidos de
contidos simbolicos (arte rupestre ao aire libre, idolos).

A diferenza doutros elementos da cultura, como por exemplo a lin-
gua, a presenza dun tisco cultural singular nunha area determinada non
implica necesariamente que constitia un elemento propio da vatriedade
rexional ou subenltnra na que se encontra, posto que puido ser transmiti-
do ocasional ou circunstancialmente desde o seu lugar de orixe, sen por
iso ser asimilada pola sociedade receptora como un obxecto propio. Por
exemplo, a presenza de determinadas ceramicas castrexas féra da sta
area oleira interprétase como un produto comerciado ou eséxeno, pero
non fabricado na area receptora ou, en todo caso, producido de maneira
moi minortitaria en relacién 4 drea primixenia. F o caso das ceramicas
con decoracién estampada de motivos en SS e unha gramatica orna-
mental xenuina, coma as chamadas #po Forca, que aparecen por exemplo

en castros da comarca de Deza en escasa cantidade, en comparacion
coas que se documentan nas bacfas media e baixa do rfo Mifio, onde
son unha producién ceramica caracteristica (Carballo 2003). A atencién
ao contexto cultural de aparicién dos artefactos considerados resulta, xa
que logo, fundamental para avaliar o significado preciso da sia presenza;
desa maneira, os obxectos aparecidos de xeito casual ou mal documenta-
dos arqueoloxicamente ocasionan graves problemas interpretativos.

A representacion grafica dos limites das culturas, subculturas ou va-
riedades rexionais, estd moi condicionada polos datos, tanto pola calidade
como pola cantidade destes; de ai que haxa que consideralos provisionais
e sometidos 4 dinamica da investigacion arqueoldxica de campo. Por outra
parte, o cartografado duns limites con connotacions culturais na pre e
protohistoria ten certos riscos, posto que respecto a moitos dos elemen-
tos grafados (artefactos, etc.) poida que ainda non se chegase a un acordo
respecto 4 sua significancia cultural e aos mecanismos e modalidades de
transmisioén. Isto non é unha consideracion tedrica sen mais: a etnografia
indicanos constantemente que un obxecto ou deseflo decorativo, que estd
intimamente encaixado no sistema cultural dunha sociedade, pode ser
apropiado por outra comunidade, quen lle outorga unha significacion total
ou parcialmente distinta; de af a importancia de cofiecer a presenza cuanti-
tativa e as circunstancias de aparicién (contexto) deses elementos.

1. Os ATRIBUTOS REXIONAIS

1.1. Distribucion de idolos megaliticos [fig. 1]

Esta clase de obxectos constitien unha achega moi recente ao acervo
material das sepulturas megaliticas galaicas e o termo idolo emprégase
por tradiciéon ou comodidade, sen que iso implique que esteamos diante
de representacions dunha divindade necesariamente (Fabregas 1993).
Os exemplos mais abundantes estan elaborados sobre simples seixos,
apenas modificados mediante incisions ou escotaduras que suxiren o
seu caracter antropomorfico, unha caracterfstica mais acentuada nalgins
poucos exemplares, coma os da Mina da Parxubeira en que se presenta un
despezamento anatémico mais nidio. A rentes destas figurifias mais ou

menos traballadas atopanse outros seixos que non foron modificados en
absoluto, pero postien a mesma morfoloxia que as esculturas mais vastas.
Os exemplares mais canonicos, e os unicos estudados con certo detalle,
localizanse no hinterland costeiro da Corufia occidental e foron recupe-
rados en sepulturas de corredor; xacfan no sector mais externo da sua
entrada, sendo o caso mellor documentado o do Dolmen de Dombate.
Precisamente neste dltimo algunhas dataciéns radiocarbonicas suxiren
que a deposicién dos idolos se produciu no ultimo terzo do Iv milenio
aproximadamente. E posible, non obstante, que este tipo de imaxes se
remonten mais no tempo, mesmo ata os inicios do v milenio, pois a
colocacién intencional nas mamoas de croios con forma vagamente
antropomorfica rexistrase en areas mais amplas de Galicia e Norte de
Portugal e non se limita aos sepulcros de corredor (Vilaseco 2004). O
gran desenvolvemento que se observa no occidente corufiés pode ser
consecuencia da combinacién dunha tradicion iconografica rexional con
ideoloxfas espalladas ao longo da fachada occidental da Peninsula.

1.2. Distribucion da oleria tipo Penba [fig.2]

A oletfa #po Penha, caracterizada por vasos de formas sinxelas e aber-
tas, o gusto pola decoracion incisa e, moi particularmente, disposta en
organizacions inciso-metopadas, constitie un dos elementos mais carac-
terfsticos do Calcolitico no noroeste peninsular (S. Jorge 1986, Gémez et
alii 2001). O seu encadre cronoléxico non é moi preciso ainda, pola falla
de suficientes datacions e os problemas de interpretacion que a middo
ocasiona a formacion dos xacementos onde esta especie de ceramica fai
a sta aparicién; non obstante semella probable a sta insercidén na primei-
ra metade do 11 milenio a. C., se ben cabe a posibilidade de que sobreviva
algo mais, dentro da segunda metade do devandito milenio. O maior
nimero de depdsitos encadrase no occidente de Tras-os-Montes e na
rexion mifiota e, significativamente, nas comarcas galegas que baten con
estas areas norportuguesas. Unha caracteristica definitoria desde o punto
de vista contextual é a predominante presenza da olerfa Penha en con-
textos domésticos ao aire libre, que no 111 milenio a. C. cobran carta de
natureza por primeira vez na Prehistoria recente do Noroeste peninsular.
Non resulta casual esta circunstancia, pois desde finais do v milenio

a. C. detéctase un proceso de consolidacion da economia agro-pastoril,
especialmente nas comarcas meridionais de Galicia, quizais a prol das
mellores condicions bioclimaticas daquelas ou dunha tradicion neolitica
mais antiga que nas rexions do interior ou setentrionais (Fabregas 2001).
Asemade, e na lifia do que se observa no Norte de Portugal, detéctase no
sur de Galicia unha tendencia a procurar lugares ben defendidos natural-
mente para situar os asentamentos.

1.3. Distribucion de mazas e outros ditiles puidos con perforacion [fig. 3]

Un apartado minoritario, pero de grande interese dentro do gru-
po de artefactos de pedra puida de orixe ou vinculacién megaliticas,
constitieno as mazas, xunto coas dobres aixolas e os machados do-
bres e machados martelo. A sda utilizaciéon foi probablemente a de
armas/simbolos de dignidade e non ferramentas; estin elaboradas
sobre rochas duras e posten un puido moi curioso e unha perforacion
bicénica, destinada a mangar a peza. Este conxunto de caracteristicas
afastan este grupo de utiles da gran maiorfa dos utiles puidos, debido
ao superior tempo investido na sta manufactura, ao que haberfa que
engadir nalgin caso concreto o emprego de materias primas aloctonas.
A sta aparicién prodicese ben en mamoas contendo camaras pétreas
de dimensions pequenas, ben en foxas practicadas no propio tumulo,
mentres que un bo numero de exemplares foron atopados de xeito
casual e fora de contexto. Resulta interesante, tamén, o feito de que
os utensilios perforados aparecen frecuentemente asociados con ci-
ceis ou laminas de aixada que, malia a sta denominacion, resultan de
dubidosa utilidade practica por mor da sua fraxilidade mecanica, abun-
dando no caracter de ostentaciéon que se lles atribie aos primeiros. A
sta distribucion € peculiar, pois concéntranse na gran bacia interior de
Galicia e nas serras que a delimitan polo norte e noroeste, con algunhas
prolongaciéns inmediatamente seguidas da pofiente da Dorsal Galega
(Fabregas 1991). Carecemos de cronoloxias absolutas para esta clase de
obxectos e s6 baseindonos en consideracions contextuais e no enca-
dramento temporal de elementos parellos noutros lugares da Europa
occidental podemos situalos con probabilidade no 111 milenio, quizais
cara aos séculos centrais deste. Xa por ultimo, a presenza dos utiles

perforados ten dado lugar ao longo dos anos a suscitar a existencia de
vinculos (a través do comercio ou da migracion) entre Galicia e outras
areas da Europa occidental, en funcién dos paralelos que se atopan ali
para estes artefactos que, porén, postien no caso galego unha acusada
personalidade (Suarez 1997, Blas 2001).

1.4. Distribucion da arte rupestre prehistirica ao aire libre [figs. 4 ¢ 5]

O grupo galaico de arte rupestre ou petroglifos galegos configurase
como un dos maximos expofientes da arte pospaleolitica na Peninsula
Ibérica e mesmo en Europa, tanto polo nimero como pola calidade
das sdas estacions (Pefia/Rey 2001). A sta tematica principal é maio-
ritariamente abstracta, a base de combinaciéns circulares de variable
complexidade, acompafiadas a miudo de grupos de covifias, pero xunto
a estas fan aparicién outros motivos que, ainda que cuantitativamente
minoritarios, dotan a esta provincia artistica dunha gran personalida-
de cultural: tratase basicamente de imaxes seminaturalistas de animais
(cervos nos que case sempre se pode facer unha identificacion de xéne-
ro) e, ainda en menor nimero que estes tltimos, de representacions de
armas metalicas. Os gravados localizanse ao aire libre, xeralmente nun-
ha posicién topografica intermedia, pois non abondan nin nas zonas
altas nin en areas de fondo de val. A unha escala xeografica mais ampla,
a sensacional concentracion de insculturas nas inmediaciéns do curso
medio do rio Lérez, xa recofiecida dende hai tempo, vese acompanada
por outros centos de superficies gravadas que se estan a descubrir nos
ultimos quince anos e que na actualidade abranguen unha area funda-
mentalmente costeira, que se espalla entre a peninsula da Barbanza e o
Baixo Miflo. Alén desta zona, o numero de petroglifos e a complexida-
de destes diminde con rapidez, sendo na actualidade moi escasos nas
areas mais interiores do pais. Este proceso de rarefacciéon non afecta
por igual a uns e outros motivos, e asi as tematicas mais sinxelas tefien
unha distribucién mais ampla e unha maior penetracion cara ao interior
e o norte de Galicia que as representacions animais, as cales se cinguen
moito mais 4s comarcas litorais. As armas, pola sta parte, tefien unha
distribucién peculiar, pois sendo moito mais escasas que os animais,
aparecen 4s veces en puntos onde estes xa son inexistentes, como en

Dumbria ou Agolada, ou moi escasos como na comarca santiaguesa.
Na costa SO e Baixo Mifio atopamos unha area de caracteristicas es-
pecificas, na que as figuraciéns zoomorficas adoitan presentar desefios
moi simples, que semellan imitar os presupostos iconograficos da arte
esquemitica, da que temos exemplos no norte de Portugal (Fibregas/
Bradley 1999). A arte ao aire libre resulta, pola siia propia natureza, moi
dificil de datar e s6 mediante a comparacion dalgins motivos natura-
listas cos seus modelos na vida real (nomeadamente armas) podemos
situar aqueles nunha cronoloxia a cabalo do 111 e o 1I milenios, en tanto
que outros temas, coma as coviflas ou as combinacions circulares ben
puideran ter unha cronoloxfa mais dilatada.

1.5. Areas oleiras castrexas: ss. -1 a.C. [fig. 6]

Debido ao seu uso cotidn e ao seu caracter popular, as ceramicas
definen as variacions rexionais da cultura castrexa probablemente me-
llor que calquera outro elemento da cultura material. Pero, para ser
honestos, hai que advertir que os limites trazados no mapa [fig. 6] son
aproximados e mesmo no futuro, cando aumente o corpus de datos,
poderian ter que modificarse substancialmente, sobre todo nas areas
peor cofiecidas polos arquedlogos.

Para a 1* Idade do Ferro, cos datos ata agora existentes, non resulta
posible advertir unha rexionalizacion clara das producions ceramicas
castrexas. En cambio, durante a 2* Idade do Ferro, concretamente entre
os séculos 1v e 1 a.C., poden definirse seis rexions oleiras basicas (Rey
1991, Gonzalez Ruibal 2003); unhas (Rias Baixas, bacia do Mifio) son
ben cofiecidas, pero outras (area cantabrica, sueste) contan con datos
escasos ou pouco contrastados. A area cantabrica, na que se inclien
os castros escavados de Borneiro, Elvifia, Meiras, Punta dos Prados e
Fazouro, presenta unhas cerdmicas con certas caracteristicas comuns,
que as distinguen das doutras zonas. A sta diferenciacion resulta moi
nitida respecto as Rias Baixas ou 4 bacfa do Mifio, pero mais difusa en
relacion 4 rexion interior de Galicia. Con esta dltima area ten en co-
mun moitas das formas das ceramicas, pero distinguese dela na maior
porcentaxe de pezas decoradas e no predominio da ornamentacién
plastica de boténs, mameléns e cordéns. A decoracién plastica, por

outra parte, ¢ un dos elementos de semellanza coa olerfa castrexa das
Rias Baixas. De feito constatase unha area de transicion situada, a gran-
des riscos, entre Bergantifios e a rfa de Muros.

No interior de Galicia hai que situar unha area oleira con certa per-
sonalidade, ainda que na actualidade non estea perfectamente definida
nos seus limites territoriais e na descricién dos tipos cerdmicos que lle
son propios. Pédese dicir, non obstante, que se caracteriza pola presen-
za dun tipo dominante de cacharro, con bordo arestado ou facetado.
As ceramicas son xeralmente lisas, pero cando aparece decoracion,
a brunida resulta maioritaria. Nesta zona incluirfanse castros coma
os de Baran, Vilela, Corredoiras, Papucin, A Grafia, Os Castros de
Brafas, Cortegada, Montaz, O Marco, Castrovite, e posiblemente o de
Recarea.

Na area das serras orientais de Galicia parece constituirse unha
terceira zona oleira, ainda pouco definida. As stas ceramicas son esen-
cialmente lisas, e nos exemplares decorados predominan as incisions e
os brunidos.

A cuarta area oleira (as Rias Baixas) é moito mellor cofiecida, tan-
to na definicién dos limites territoriais como na formulacién de tipos
ceramicos caracteristicos. Comprende un arco que vai dende a ria de
Muros 4 de Vigo, penetrando cara ao interior probablemente ata o me-
ridiano de Cuntis. Dentro dese territotio alfareiro sitGanse os castros de
Barofia, O Neixén, O Achadizo, Alobre, A Lanzada, As Cies, O Facho,
Montealegre, Toralla, Punta do Muifio, Vigo, Torres de Padin e Pedra
Moura, entre outros. Presenta na ceramica a mesma riqueza e dinamis-
mo que tamén se observa noutras ordes da cultura material. Desde o
punto de vista oleiro esa zona caracterizase, a diferenza das anteriores,
pola riqueza ornamental, tanto en cantidade como en vatiedade, e polo
emprego duns tipos ceramicos caracteristicos: os chamados #po Cies, tipo
Toralla e tipo 1igo (Rey 1990-91 e 1991).

Tamén a bacfa media e baixa do Miflo resulta unha area castrexa
ben definida desde o punto de vista das stas produciéns cerdmicas.
En realidade, ten moitos nexos de unién coa area das Rias Baixas, pero
distinguese desta Ultima polo uso mais frecuente duns tipos ceramicos
caracteristicos. Comprende as bacfas baixa e media do rio Mifio e o val
do Limia e proléngase polo territorio portugués mais setentrional. A
zona comprendida entre a tfa de Vigo, val do Tea e desembocadura do

Mifo constitie unha area de transicion as Rias Baixas, que participa de
modelos cerdmicos propios de ambas as ddas zonas (Carballo/Naveiro/
Rey 1988). Nesta area oleira localizanse castros coma os de Santa Tegra,
A Forca, Trofia, Fozara, Castromao, San Cibran de Las, Laias, Cameixa,
Coto de Mosteiro e Santomé. As ceramicas caracteristicas desta zona
vefien definidas polos chamados #po Forca, tipo Cameixa, tipo Castromao
(Rey 1990-91 e 1991), que son producions xenuinas do Mifio, a pesar
de que poidan aparecer noutras areas do interior da Galicia centro-sep-
tentrional como froito do intercambio (Carballo 2003). E a rexién por
antonomasia da decoracion estampada e das cuncas con asas interiores,
asi como dos vasos con asas en orella perforada, ainda que estes dltimos
tamén se estendan polas Rias Baixas. Xunto con esta ltima rexion, a
producion ceramica mifiota alcanza a maior riqueza decorativa e calidade
técnica da Galicia castrexa.

Por dltimo, na zona sueste de Galicia (cubeta de Verin e terra da
Gudifia) parece distinguirse unha rexion oleira que, ainda que presenta un
grande parentesco coa rexion mifiota, se achega tamén 4 area transmon-
tana de Chaves. Nesta rexion sitdanse os castros de San Millan, Novis
e Saceda. Ademais das formas ceramicas propias do Miflo, caractetizase
pola grande presenza de vasos con bordo arestado e unha maior porcen-
taxe de vasos lisos; entre as decoraciéns predominan os estampados e as
impresions de peite.

A pesar de que as areas oleiras descritas tefien as suas peculiaridades,
non é menos certo que unhas posuen mais personalidade que outras.
Pero, polos seus nexos de unién, poderfan agruparse tamén as tres areas
meridionais (Rias Baixas, Miflo e sueste) fronte as outras setentrionais
(cantabrica, interior e oriental), definindo duas rexidns xenéricas que
teflen a sua correspondencia noutras ordes da cultura material; areas que
probablemente sexan o baseamento sociocultural da creacién en época
romana dos conventus lucense e bracarense.

1.6. Importacions mediterraneas durante a ldade do Ferro [fig. 7]
Durante a primeira Idade do Ferro, concretamente entre os séculos

viil e 1V a.C., aparecen nos castros galegos alguns obxectos procedentes
do sur da Peninsula Ibérica ou do ambito mediterraneo, pero restrinxi-

dos a unha area litoral definida polas Rias Baixas e as terras do interior
mais proximas. Tratase de obxectos de adorno (fibulas de bronce), dos
primeiros instrumentos no novo metal de ferro e de determinadas ce-
ramicas pintadas que, con independencia do seu lugar de fabricacion,
denotan novos modelos e materiais. Obxectos de orixe mediterranea
da 1* Idade do Ferro documéntanse nos castros de Neixon, Alobre,
Penalba, Montealegre, Torres de Padin e Torroso (Gonzalez Ruibal
2004), todos localizados nas rfas de Arousa, Pontevedra e Vigo ou nas
suas areas inmediatas de influencia.

Mais tarde, dende comezos do s. 1V a.C. e ata 0 s. 1 a.C., os obxectos
procedentes do sur da Peninsula ¢ do Mediterraineo aumentan sig-
nificativamente e a sta area de dispersion por Galicia expandese de
maneira notable (Gonzalez Ruibal 2004). Seguindo a costa, os produ-
tos mediterraneos chegan ata Asturias, e distribiense cara ao interior
de Galicia, fundamentalmente por toda a bacia media e baixa do Mifio,
pero tamén cara ao curso medio do rio Ulla. Nesta nova area [fig. 7,
num. 2] aparecen agora importaciéns de ceramicas gregas e punicas,
pero tamén obxectos de adorno en pasta vitrea e, mais raramente,
xoias. No resto de Galicia [fig. 7, nim. 3] a presenza de obxectos medi-
terraneos so se pode testemuflar a través de colares formados por doas
de vidro, un produto doadamente transportable e quizais mais proclive
a0 intercambio a grande escala.

Débese chamar a atencién sobre a coincidencia das areas de dis-
persion dos produtos de procedencia mediterranea coas areas oleiras
das Rias Baixas e do Mifio, polo que ten de significado para a in-
troducion e propagacion por estas areas de novas técnicas e gustos
ceramicos, quizais procedentes da area atlantica do sur da Peninsula.
Do que non hai dubida ¢é de que durante a 2* Idade do Ferro o con-
tacto e intercambio de produtos e de ideas co ambito Mediterraneo,
a través do centro e sur de Portugal e do arco gaditano-onubense,
parece ser xa moi regular. Ese comercio litoral serd continuado e
intensificado polos romanos inmediatamente antes e despois da con-
quista de Gallaecia.

O contacto da cultura castrexa co exterior prodicese esencialmente
por via maritima cara ao sur da Peninsula Ibérica. Por esa via chegaran
a0 noroeste novas ideas e mercancias e moitas das novidades tecnolé-
xicas que se estaban a xerar no Mediterraneo.

1.7. Distribucion dos oppida [fig. ]

A partir do s. 11 a.C. xorden castros de grandes dimensioéns ou ben
algiins dos preexistentes incrementan notablemente o seu tamafio. Son
grandes castros, cofiecidos como gppida, que ocupan unha superficie
de tres a vinte hectareas e que adquiren funciéns propias de cidade,
ainda que non constituisen estados. O proceso de creacion de grandes
poboados ou protocidades, ao xeito de lugares centrais reitores dun te-
rritorio, non ¢ un fenémeno illado no noroeste, senén que se produce
nunha boa parte da Europa central e occidental polas mesmas datas,
como tesultado da complexizacion social e politica.

No noroeste peninsular cofiecemos moitos gppzda (Sta. Tegra, Castro
de Vigo, San Cibran de Las, etc.), pero a sta distribucion restrinxese
ao norte de Portugal e ao sur de Galicia. Aqui unicamente se rexistran
no ambito das rias pontevedresas e na bacfa media e baixa do Mifio
(Gonzalez Ruibal 2003). No resto de Galicia, o tamafio dos castros
xeralmente non alcanza unha hectarea, e s6 alguns, que se sitian no
litoral, chegan a superar as tres hectireas de superficie.

En esencia, a area dos gppida coincide coa das producions ceramicas
das Rias Baixas e do Mifio e con outras manifestaciéns da vida cultural
castrexa que veremos deseguido, que definen a rexion de Galicia cun
maior dinamismo econémico e social.

1.8. Area das vivendas castrexas con vestibulo ¢ da decoracidn arquitectinica
de cardcter xeométrica [fig. 9]

Dende comezos do s. 1a.C., ou quizais un pouco antes, na arquitectu-
ra castrexa comezan a construirse uns anexos ou vestibulos apegados 4s
construciéns de planta circular —ainda que tamén se dan nas cuadrangu-
lares—, ao xeito dunha prolongacion do espazo doméstico. Esta singular
planta das vivendas ¢ caracteristica da area meridional de Galicia e do
norte de Portugal (Romero 1976: 61), pero non aparece no intetior nin
na parte setentrional do pais, coa excepcioén dos castros do occidente de
Asturias. Concretamente aparecen na bacfa media e baixa do Mifio, cunha
certa prolongacién nas Rias Baixas. Logo os vestibulos non aparecen ata o
occidente de Asturias (castro de Coafia, etc.); tamén se localizan na arqui-
tectura dos castros da Terra Cha (Viladonga), pero parece que nunha etapa

tardia, de época romana. Ese paralelismo entre unha punta e outra (o SO
de Galicia e o occidente de Asturias), sen continuidade espacial, manifés-
tase igualmente noutros aspectos da cultura material castrexa (arquitectura
monumental de saunas, vasos con asas en orella perforada, decoracién
xeométrica en pedra, etc.), que non é doadamente explicable ou non esta
ainda explicado de maneira convincente. A area de distribucién das viven-
das castrexas con vestibulo, coincide en lifias xerais con outros elementos
singulares da arquitectura, como o emprego de aparellos poligonais ou a
decoracion arquitectonica de caracter xeométrico (Rey 1995: 166).

Unha das referencias iconograficas mais vinculada 4 cultura cas-
trexa polo gran publico é sen dubida o rico repertorio de motivos
xeométricos (trisceles, esvasticas, rosaceas, entrelazados, cordados, etc.)
que decoran unha parte da arquitectura castrexa en pedra. Concibida
cun caricter en certa medida monumental, de resaltar a prestancia da
edificacion e a categoria social da familia posuidora, os motivos xeomé-
tricos e curvilineos orlan os vaos das portas, ou ocupan un friso ou o
remate dunha pedra cilindrica que se embute no muro. Non todas as
edificacions castrexas debfan posuir elementos decorativos, senén que
probablemente a ornamentacion se restrinxfa a unhas poucas constru-
cions, para destacar o prestixio social dos seus donos.

A decoracién arquitectonica de caricter xeométrico ten unha cro-
noloxfa pouco concreta, sobre todo nos seus comezos. Sibese que
nace nalgin momento entre os séculos 1V e 11 a.C. e que 4 altura do
s. 1 d. C. xa perdera a sua vixencia e significado. A orixe desta arte
esta seguramente no Mediterraneo, pero non se trata dunha producion
mimética, senén que se adapta aos gustos e peculiaridades no noroeste
peninsular. Non ten nada que ver coa chamada arte celta, salvo que
tamén esta funde as suas orixes no Mediterraneo.

Malia a sua riqueza e variedade, sobre todo nalgins castros, a de-
coracién arquitecténica restrinxe a sua drea de distribuciéon ao sector
suroccidental de Galicia (bacfa do Lima, bacia media e baixa do Mifio,
e Rias Baixas pontevedresas) e 4 parte occidental do norte de Portugal
(Calo 1994: 752-769). No resto de Galicia é descofiecida a decoracion
xeométrica na arquitectura castrexa. Pero a area de dispersion da decora-
ci6én arquitecténica coincide coa dos gppida, cos que se atopa intimamente
ligada, e ambos os dous aspectos, xunto con outros, contribien a definir
a area meridional castrexa durante a 2* Idade do Ferro.

1.9. Escultura castrexa figurada: guerreiros e o0morfos [fig. 10]

Dentro da escultura figurada castrexa ¢ de salientar a represen-
taciéon de cabezas humanas en pedra, ben de vulto redondo, ben en
relevo. A sua distribucion parece ocupar practicamente toda Galicia,
se exceptuamos a parte oriental, e continuan no norte de Portugal,
ainda que con menor abundancia. Por tanto, non é este un elemento de
distincion rexional, pese a que sexa mais habitual nos castros da Galicia
setentrional. En cambio, a distribucién das esculturas de guerreiros e
de cabezas zoomorfas é moi diferente.

As cofiecidas estatuas de guerreiro, que probablemente se situasen a
pares nas entradas dos castros, s6 se distribien en Galicia polas bacfas
do Limia e na media do Mifio, como unha prolongacién da parte occi-
dental do norte de Portugal, area por excelencia desta plastica castrexa
(Calo 1994: 692). No resto de Galicia, as estatuas de guerreiro estin
ausentes, coa excepcioén dunha peza —de adscricién cultural discuti-
da— aparecida na rfa de Vigo e outra nas terras lucenses do Miflo.

Polo que se refire 4 estatuaria zoomorfa aparece restrinxida a dous secto-
res do sur de Galicia: un vinculado 4 bacia media e baixa do Mifio, e outro 4
zona sueste da provincia de Ourense (Calo 1994: 734). En ambos os casos
tratase de cabezas zoomorfas exentas que se poden relacionar coas escul-
turas zoomorfas dos vestins (Alvarez Sanchis 1999: 254), pero diferéncianse
delas en que non se trata de representacions de corpo enteiro.

1.10. Distribuciin dos tipos de torques [fig. 11]

Os colares rixidos chamados #orgues son a xoia de ouro mais abun-
dante nos castros galaicos. Como xoia masculina cargada dun grande
contido de ostentacion e simbolismo social, os torques marcan tamén
as variantes rexionais que se observan no marco do conxunto da
cultura castrexa durante a 2* Idade do Ferro. Dentro do centenar de
exemplares cofiecidos pédense observar varios grupos en funcién da
forma do remate do colar e do tipo de vareta.

No norte de Galicia recofiécense dous tipos de torques caracteristi-
cos: o artabro e o astur-norgalaico (Lépez Cuevillas 1951, Monteagudo
1952, Prieto 1996). Os torques artabros aparecen fundamentalmente
no norte da provincia da Corufla, ainda que tamén se rexistran algins

exemplares na zona lucense; caracterizanse por un remate en forma
de pera. Os torques astur-norgalaicos, que se localizan no norte da
provincia de Lugo e no occidente de Asturias (ata o rio Navia), tefien
en cambio un remate en dobre escocia.

Na area sur de Galicia aparecen dous tipos, dos que a sda area fun-
damental se desenvolve polo norte de Portugal (Lépez Cuevillas 1951,
Pérez Outeirifio 1990). En primeiro lugar, os torques con remate en
campinula documéntanse no SO de Galicia e no NO de Portugal. A
parte oriental do Norte de Portugal atribtese un tipo de torques deno-
minado flaviense, caracterizado por un remate en dobre escocia decorada
na base, pero a sua area podetia estenderse pola cubeta de Verin.

1.11. Distribucion dos tipos de arracadas [fig. 12]

Outro tipo de xoia de ouro, a arracada, marca tamén as diferenzas
entre un territorio galaico setentrional e outro meridional durante a 2*
Idade do Ferro. As arracadas de ouro son unha especie de pendente ou
colgante con suspensioén suprauricular, moi frecuentes nos castros de
cronoloxfia posterior ao 400 a.C.

Na parte setentrional de Galicia as arracadas tefien unha forma de
ril, mentres que na meridional ¢é triangular. Ambos os dous tipos son
moi diferentes, pero é de subliflar que as arracadas meridionais gardan
moito parentesco coas ibero-punicas. En todo caso a lina de separa-
cién entre unha producion setentrional e outra meridional non estd
ainda perfectamente delimitada, posto que na area do norte aparecen
algunhas arracadas do sur, ainda que non 4 inversa. Sexa pola bacfa do
Ulla, sexa pola do Mifo-Sil, a distribucion dos tipos de arracadas se-
para unha area setentrional que se diferencia doutra meridional (Pérez
Outeirifio 1982).

1.12. Coitelos afalcatados e puiiais de antenas [fig. 13]

Durante a 2* Idade do Ferro os pufiais definen perfectamente dous
territorios de tradicions diferentes. Mentres que na parte setentrional da
cultura castrexa aparecen puflais de antenas, con diferentes variantes, no
sur non se documentan estes, mentres que aparecen pufiais afalcatados,

de clara tradicion mediterranea (Gonzalez Ruibal 2003). No estado ac-
tual dos datos, a 4rea dos pufiais de antenas de bronce e ferro cubritfa a
parte occidental de Asturias e practicamente toda Galicia, coa excepcién
de tres sectores meridionais. Na esquina SO de Galicia, conxuntamente
coa cubeta de Verin, rexistranse pufiais afalcatados de ferro, como unha
prolongacién do norte de Portugal, onde esta arma ten o seu apoxeo. Por
ultimo, a area montafiosa do sueste galego hai que separala, exclusivamen-
te por falta de datos.

Algins autores tefien explicado a presenza de pufiais de antenas nos
castros setentrionais, fronte aos pufiais afalcatados do castrexo meridional
(fundamentalmente o N de Portugal), pola existencia de diferentes influen-
clas: centroeuropeas, no primeiro caso, e mediterraneas, no segundo, cunha
lifia divisoria situada na bacfa do Mifio (Silva 1986: 177).

2. REXIONALIZACION: UNHA VISION MULTIFACTORIAL

Da observacién e analise das distribucions de certos elementos da cul-
tura material ao longo da pre e protohistoria de Galicia cabe facer algunha
observacion xenérica: en ptimeiro termo, a existencia dunha diverxencia
norte-sur, coa parte meridional de Galicia moi vinculada a Portugal, é de-
tectable nalgunhas dispersions artefactuais, pero tamén, en segundo termo,
hai unha diferenciacién oeste-leste ou, se se prefire, litoral-interior. Non
obstante, 4 marxe desas grandes lifias de fision, hai outras pautas espaciais
que as matizan e complementan, sinalando de paso unha rexionalizacion
mais complexa en determinadas expresions culturais.

Un factor obviamente importante constitieno as vias naturais de
comunicacion, en especial o mar e certos cursos fluviais como, sobre
todo, o Mifio e tamén o Ulla. Asi, sospeitamos que a navegacion costei-
ra pode xogar un papel chave na expansion de certas formas ceramicas
(ve., os tipos Cies e Toralla durante a Idade do Ferro) e, claramente,
na introducién de moitos artefactos importados. Pero alén diso, as
comarcas litorais posuen unhas caracteristicas bioxeograficas comuns
que favorecen desenvolvementos mais precoces e propios durante a
Prehistoria, as cales poderfan estar detras da personalidade que amosan
en fenémenos coma a arte rupestre ou a extension de determinados
tipos de idolos megaliticos. Por outra banda, os tios ou, mellor, as

bacfas fluviais facilitan a distribucién ao longo delas de produtos espe-
cificos, como setfa o caso da ceramica Penha esparexida polos cursos
do Mifio, Limia e Tamega, ¢ tamén, no mundo castrexo, o das estatuas
de guerreiros e ceramicas tipos Forca, Castromao ou Cameixa, que se
distribten polas bacias do Mifio e do Limia.

Outro factor xeografico que condiciona a distribucién dos artefac-
tos prehistoricos son as barreiras montafiosas de certa entidade. E o
caso da dorsal media galega, que separa as provincias de Pontevedra
das de Lugo e Ourense, onde en época castrexa se observa unha
distribucién moi diferente das ceramicas. Af a dorsal actua como un
obstaculo para as comunicacions e para a distribucién de determina-
dos produtos oleiros (Carballo 2003). Pode suceder, por exemplo, que
castros situados a ambos os dous lados da dorsal teflan producions
ceramicas mais diferentes que outros que se situan a cen quilémetros
de distancia, pero que estan unidos por unha bacia fluvial (neste caso, a
do Mifo). Pola contra, o sistema de fallas disposto de N a S na Galicia
occidental (concretamente, a foxa meridiana), puido actuar como un
eixe articulado na dita area. Isto facilitara o decorrer de xentes, ideas,
materias primas ou artefactos, algo que podemos albiscar mellor entre
oV e o 11l milenio a.C., pero que continta ata tempos historicos.

E preciso sinalar que os elementos xeograficos antes mencionados
condicionan positiva ou negativamente a expansion dos produtos pre-
historicos e a circulacion de ideas, pero non determinan de ningunha
maneira as distribucidns espaciais analizadas, pois nelas hai que ter en
conta outros factores de caracter cultural e social, que intervefien proba-
blemente en maior medida. De feito, o tipo ¢ a intensidade da demanda
social dun produto, por exemplo, determina 4s veces a presenza ou au-
sencia do mesmo, ou polo menos, mais que a propia xeografia. Nese
sentido, a natureza dos intercambios moitas veces decide o modo de
circulacién dos artefactos. Xa que logo, obxectos de gran valor, coma
as xoias, percorren frecuentemente grandes distancias —ou maiores que
outros produtos—, porque se trata de materiais demandados polas elites
receptoras para acrecentar o seu prestixio social. Fronte a iso, os obxec-
tos mais populares —de menor valor intrinseco ou simbélico— é normal
que non percorran distancias tan longas.

Por outra parte, tan importante coma a capacidade de transmitir é a
de recibir. Unha sociedade non sera receptora dun determinado produ-

to ou dunha idea se non ten o suficiente desenvolvemento social para
asimilalo e a suficiente potencialidade econémica para intercambiar ou
adquirir. E o caso das bebidas e alimentos que contifian as anforas proce-
dentes do sur da Peninsula que, xunto con outras importaciéns, chegan
a otla litoral das Rias Baixas —a zona mais desenvolta de Galicia— a partir
de fins do s. v a.C. Tamén pode ser o caso das ceramicas calcoliticas tipo
Penha, que se rexistran en maior numero na area meridional do territorio
galego que, curiosamente, tamén resulta a zona mais desenvolta na sta
economia agro-pastoril nese momento.

Diciamos que os bens de prestixio, demandados polas elites so-
ciais, poden ter unha distribucién xeografica diferente a dos restantes
produtos. A reparticion deses obxectos de prestixio non coincide habi-
tualmente —ou non ten por que coincidir— co dos outros elementos da
cultura material e coas evidencias socioeconémicas ou ambientais, que
puideran apoiar a existencia de subculturas rexionais. Por exemplo, as
distribuciéns xeograficas dos torques, das arracadas ou das estatuas de
guerreiro, que acabamos de ver, non coinciden exactamente. Mentres os
tipos de arracadas debuxan ddas areas rexionais, os torques establecen
catro, ainda que haxa unha certa coincidencia espacial na area seten-
trional galega. As estatuas de guerreiro, por outra parte, restrinxense 4
area suroccidental galega, pero esa area non coincide exactamente coa
dos torques do mesmo ambito. E dicir, os materiais de prestixio —e as
xo0las sono— tefien unha distribucion xeografica moi mediatizada polo
poder das elites locais, e por tanto, a distribucién desa clase de bens ten
un significado esencialmente socio-politico.

Outro dos factores que explica a distribucion diferencial dos produtos
prehistéricos é o econémico. Os lugares onde se detectan os materiais
arqueoloxicos que chegan directamente a Galicia desde outras areas pe-
ninsulares ou europeas, ou onde se testemufian as principais influencias
desas zonas extetiores, estan situados na zona litoral e no sur de Galicia.
O comercio ou intercambio con esas zonas exteriores ten uns momentos
de intensificacion durante a transicion do Calcolitico 4 Idade do Bronce,
e desta 4 Idade do Ferro, ainda que tamén resulta moi importante durante
o transcurso de todo este ultimo periodo. Que as novidades do exterior
se instalen no litoral e no sur de Galicia ha de ter necesariamente o seu
influxo tamén no desenvolvemento desas zonas e na rexionalizacion da
totalidade da cultura material.

FEncadradas nunha vasta esfera de interaccion econémica e social, hai
que sinalar que durante o IV e III milenios a.C. se producen importantes
transmisions de ideas, técnicas e produtos, ao longo da fachada atlantica
da Peninsula, principalmente con direccién sur-norte, pero tamén 2 in-
versa. Nese contexto de difusion por via maritima haberfa que sinalar as
semellanzas no desefio dos megilitos e da decoracién destes coa que se
manifesta noutros puntos da fachada atlantica europea. Tamén no marco
do Neolitico e do Calcolitico haberia que interpretar a presenza das gran-
des laminas de silex, dos idolos antropomérficos, e das oletfas tipo Penha
e campaniforme ou as puntas Palmela, como a imaxe ou o resultado desa
esfera de interaccion atlantica. No contexto da protohistoria as influen-
cias da xoietfa do sur da Peninsula Ibética son evidentes nas arracadas e,
en menor medida, nos torques, pero hai que sinalala tamén nos punais
afalcatados de ferro, e moi probablemente na decoracién estampada das
cerdmicas, na decoracién arquitecténica ou nas estatuas sedentes. E, por
tanto, un dos principais elementos salientables ao longo da prehistoria
galaica: a circulacion e transmision de ideas e de produtos con direccion
sur-norte, ao longo da fachada atlantica, supera notablemente en relevan-
cia e consecuencias a0s contactos e interferencias de direccion leste-oeste,
a través da meseta espafiola.

Debemos, non obstante, facer unha dltima advertencia. Neste traballo
puxemos especial énfase en sinalar as diverxencias rexionais que se ob-
servan nos diversos periodos prehistéricos, pero esas diferenzas, ainda
que especialmente relevantes nalgun caso, non tefien a suficiente entidade
como para levarnos a pensar na existencia de diferentes culturas no te-
rritorio galego durante un periodo dado. Son moitos mais os elementos
comuns da cultura material ou dos modelos de asentamento ou de ente-
rramento que se observan en toda Galicia que as diferenzas. Estas ultimas,
na nosa opinién, deben ser entendidas como especificidades rexionais, ou
en todo caso como subculturas.

FIGURAS

Figura 1. Mapa de distribucion de idolos megaliticos. A lifia vermella define a
localizacion das variantes Argalo e Parxubeira, mentres que aamarela descontinua
marca a aparicion doutros tipos de representacioéns antropomorfas.

Figura 2. Distribucion da olerfa tipo Penha. A lifia vermella define a drea de
maior concentracion e a amarela descontinua a presenza mais esporadica desa

especie ceramica.

Figura 3. Mapa de distribucién de mazas e outros utiles puidos con perforacion.
A lifia vermella marca a drea con maior frecuencia de aparicion e a amarela
descontinua achados mais espallados.

Figura 4. Mapa de distribucion da arte rupestre galaica. A trama mais mesta
sinala as comarcas con maior densidade e variedade de estacions.

Figura 5. Localizacion das representacions figurativas da arte rupestre galaica
(vermello) e da drea con influencias da arte esquematica (amarelo).

Figura 6. Areas oleiras castrexas (séc. 1v-1 a.C.): (1) cantdbrica, (2) interior,
(3) serras orientais, (4) Rias Baixas, (5) bacfa do Mifo, e (6) montafas
surorientais.

Figura 7. Mapa das dreas receptoras de importacions mediterraneas durante
a Idade do Ferro: (1) séc. vi-v a.C., (2) séc. v-1I a.C., e (3) importacions
ocasionais.

Figura 8. Area de distribucion dos oppida (1).

Figura 9. Area de distribuciéon das vivendas castrexas con vestibulo e da
decoracion arquitectonica de cardcter xeométrico (1).

Figura 10. Mapa de distribucion da escultura castrexa figurada: (1) guerreiros,
e (2) zoomortfos.

Figura 11. Mapa de distribucién dos diferentes tipos de torques: (1) area
artabra, (2) drea astur-norgalaica, (3) suroeste, e (4) area flaviense.

Figura 12. Mapa de distribucién dos tipos de arracadas: (1) setentrional, e (2)
meridional.

Figura 13. Mapa de distribucion dos pufiais de antenas (1), e dos coitelos e
pufais afalcatados (2).





